
Vendim i Këshillit të Mediave të Shkruara të Kosovës ndaj 

ankesës së Vlora Krasniqi kundër Sinjali.com 

 

 

Këshilli i Mediave të Shkruara të Kosovës në mbledhjen e tij 

të mbajtur më 03 nëntor 2021, shqyrtoi ankesën e dërguar nga 

Vlora Krasniqi kundër Sinjali.com lidhur me publikimin e 

artikullit me titull “Ky është 33-vjeçari që u vetëvar sot në 

Qendrën e Paraburgimit në Hajvali”, dhe mori këtë 

- Ankesa miratohet. 

 

 

 

 

 

 

 

 



 

 

                     A R S Y E T I M I 

 

 

Ankesa ka të bëjë me shkrimin e publikuar në portal të lajmeve 

me titull “Ky është 33-vjeçari që u vetëvar sot në Qendrën e 

Paraburgimit në Hajvali”, dhe pretendimin se shkrimi bënë 

shkelje të kapitullit VII të Kodit të mediave të shkruara.  

 

Lajmi është shkruar në portal të lajmeve dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

  

Pas leximit të ankesës KMShK gjen se ankesa është e bazuar. 

Pra, ankesa miratohet. 

  

Media ka publikuar një shkrim në të cilin përmend fillimisht 

inicialet e viktimës që është vetëvrarë në qendrën e 

paraburgimit, e më pas në shkrim tregon emrin dhe mbiemrin 

duke treguar edhe historinë gjyqësore të të ndjerit. KMShK 

konsideron se rastet të tilla janë shumë të ndjeshme, sidomos 

për familjen e të ndjerit, dhe interesi publik për të ditur 

më shumë për një qytetar nuk ekziston. Media do ta kishte të 

drejtë që ta rri sillte në vëmendje aktakuzën nga prokuroria 

apo gjykimin e tij, nëse i ndjeri do të ishte fytyrë publike 

apo do të mbante ndonjë pozitë në interes të publikut. 

 

 

Andaj KMShK gjen shkelje të kapitullit VII Privatësia të Kodit 

të mediave të shkruara dhe kështu vendosi si në dispozitiv.    

 

 

 

 

Këshilli i Mediave të Shkruara të Kosovës 


